
Sangararnir í Kolorit hava 
eina litríka skrá av látíname­
rikanskum og norðurlendsk­
um tónleiki.

Við Kolorit vitja 14 
sangarar og kórleiðarin 
Niels Græsholm. Bólkurin 
hevur spesialiserað seg í 
modernaðum látínamerik­
anskum tónleiki við støði í 
dansi. Frá alsa á Kuba yvir 
samba í Brasiliga og tango í 
Argentina til meira eksotiskar 
formar í Venesuela og Kili.

Útsetingarnar eru spenn­
andi og avbjóðandi og skapt­
ar av kendum látínamer­
ikanskum tónaskaldum og 
fyriskiparum. Konsertirnar 

hjá Kolorit eru glaðar, heitar, 
inniligar og tær osa – tá lát­
ínamerikanski tónleikurin 
verður blandaður við norð­
urlendskum kórvísum, sum 
ahva røtur í norðurlendskum 
fólkatónleiki og serliga 
norðurlendska jazzinum. 
Kolorit hevur við skránni 
hildið ótalligar konsertir og 
ferðast víða og hevur vunnið 
fleiri virðislønir, eitt nú 
fyrstu virðisløn hjá EBU, sum 
er evropiska radiouniónin.

Niels Græsholm er 
útbúgvin í Danmark, Svøríki 
og USA og starvast sum 
lektor í kórleiðslu við lærda 
háskúlan í Keypmannahavn 

og sum det danske Kunstråds 
musikskolekonsulent.

Konsertirnar verða hes­
ar:
Kirkjan við Gøtugjógv – kristi 
himmalferðardag klokkan 17
Havnar Kirkja – leygardagin 
19. mai klokkan 11.30
Vestmanna Kirkja – leygar­
dagin 19. mai klokkan 17

kórvitjan
Danska kórið Kolorit vitjar í Føroyum um vikuskiftið

Ein forvitnislig bók hjá øllum, ið hava áhuga fyri Vági,

Rudda og siga søguna ísenn

Látínamerikanskir tónar 
úr Keypmannahavn
Kórvitjan Sangbólkurin Kolorit úr Keyp­
mannahavn vitjar í Føroyum kristi 
himmalferðardag og um vikuskiftið

Bók um vág Peter A. Jacobsen, ið 
er uppvaksin í Vági, hevur skrivað 
forvitnisliga bók um Vág, har hann 
sigur frá, hvussu tað var at vaksa 
upp í Vági í 1940 og 1950-árunum

Í næstu viku fara fólk í Sjóvar kommunu at 
rudda í øllum bygdunum.

Byrjað verður mánadagin við gongutúri 
út á Tanga, har Hilmar Kass fer at greiða frá 
um krígsárini. Týsdagin verður krabbaveiða, 
og mikudagin súkklutúrur av Strondum til 
Innan Glyvur.

Hósdagin verður grilling við Lítlafløtt, 
har juniorarnir í missiónshúsinum skipa fyri 

spølum á vøllinum, og fríggjadagin verður  
garðdagur í barnagarðinum Lítlafløtti.

Seinasta tiltakið í hesum sambandi er 
ein gongutúrur frá bygdarhúsinum inn til 
Sjóvar og aftur. Her fer Jónas Berthelsen at 
siga frá barnaárum sínum við Sjógv.

snorri@sosialurin.fo

Løgreglan í New Jersey 
kann nú geva bøtur til 
fólk sum ganga á gøt­
uni og skriva sms sam­
stundis. Bótin er uppá 
85 dollarar, svarandi til 
slakar 500 føroyskar 
krónur.

– Hetta órógvar sera 
nógv, tí tey gangandi 
fylgja ikki við í tí sum 
hendir rundan um tey, 
greiðir løgregluovast­
in, Thomas Ripoli frá 
við miðlarnar.

Orsøkin til hetta 
forboðið er, at lítli bý­
urin við sínum 35.000 
íbúgvum, hevur uppliv­
að tríggjar deyðsvan­
lukkur seinasta árið 
við fólki sum skrivaðu 
sms, meðan tey gingu.

Vónir verða nú sett­
ar til, at borgararnir 
fara at vísa størri var­
semi. Men tað eru kort­
ini ikki øll, ið eru av 
somu hugsan:

- Eg líti meg altíð 
íkring tá eg gangi. Eg 
gangi ikki runt og bara 
hyggi í mína fartelefon, 
sigur ein íbúgvi, Sue 
Chloe. Onnur ilskast 
inn á høgu bøturnar.

Átakið byrjaði í 
mars mánaði, við 
at myndugleikarnir 
sendu út faldarar og 
annað kunnandi tilfar 
um broytingina.

– Higartil eru falnar 
oman fyri 120 bøtur.

Í formælinum sigur høvund­
urin, at bókin er ætlað sum 
eitt lítið minnisrit um góðan 
barndóm og ungdóm í Vági. 

Eftir minninum verður 
greitt frá, hvussu tað var at 
vera ungur vágbingur fyri 
seksti árum síðan.  Harum­
framt hevur høvundurin 
tosað við uml. 30 av javnaldr­
unum, og innihaldið í hesum 
samrøðum er samanskrivað í 
“Hvat siga javnaldrarnir?” 

Greitt verður frá skipum 
og fiskaarbeiði, um ferða­
samband, um mat, um uppal­
ing og børn, skúlagongd, hvat 
børnini spældu, um mentan­
armøguleikar, um gentur 
og dreingir og greitt verður 
frá heimsbardaganum 1940-
45. Eisini verður greitt frá 
fólkatali, og hvar ið javnaldr­
arnir búgva nú. Greitt verður 

eitt nú livandi frá einum 
sunnudegi í fýratiárunum, tá 
ið TB og VB spældu dyst.

Nógvar myndir eru í bók­
ini frá teirri tíðini. 

“Spyr okkum, hvør búði 
her og hvør búði har. Vit vita 
tað – vit vistu alt um hesa 
bygd, sum var okkara. Men 
okkara bygd er ikki til long­
ur; hon er bert goymd í huga 
okkara, men haðani kann 
eingin taka hana frá okkum.

Vit vuksu upp í Vági – tað 
eru vit glað um.” 

Ein forvitnislig bók hjá øll­
um, ið hava áhuga fyri Vági, 
Suðuroynni ella bygdarsøgu 
sum heild – ella teimum, sum 
hava hug at minnast, hvussu 
tað var at vaksa upp í Vági.

Stuðlað hava Vágs komm­
una, Eik Banki og Lions Club 
Suðuroy.


